
Balance Plan de Acción Software Libre

O plan de Software Libre recolle os compromisos, obxectivos e actividades promovidas
dende a administración pública en colaboración cos axentes galegos do Software Libre para
a difusión e o fomento do uso de Software Libre en Galicia en tres ámbitos principais de
actuación: cidadanía, empresas e a propia administración pública.

A Oficina de Software Libre da Xunta de Galicia,
encadrada na Área de Sociedade Dixital da AMTEGA, é
a encargada de canalizar todas as accións recollidas
neste plan, así como asesorar aos distintos axentes do
goberno rexional en materia de software libre e datos
abertos. Ofrece, ademais, labores de asesoramento e
difusión a outras administracións locais, así como ao
sector privado e á cidadanía.

A Oficina conta co portal mancomun.gal como cara
visible. Este portal web ten o obxectivo de servir como
portal de referencia e aglutinador de todas as
iniciativas sobre software libre que se están a
desenvolver en Galicia.

Elaborado por: Axencia para a Modernización 
Tecnolóxica de Galicia (AMTEGA).

© Xunta de Galicia.

Esta obra distribúese cunha licenza Creative Commons
Atribución-Compartir igual 4.0 Internacional.

Para ver unha copia da licenza pulse aquí.

Este informe está dispoñible no portal Mancomún.

https://mancomun.gal/
https://creativecommons.org/licenses/by-sa/4.0/deed.gl

O Balance

…

#empresa

#cidadanía

#administración

#mancomún

#podcast

#faladoiros

#newsletter

#redes

#formación

150 
actuacións

+ 18.200 
horas de 

formación

+ 15.000 
persoas

Empresa

O fomento do uso do Software Libre nas empresas é un dos ámbitos de actuación
aos que a Amtega presta especial atención como medio para contribuír á mellora
da eficacia e competitividade deste sector.

https://amtega.xunta.gal/


Empresa

A Amtega contou un ano máis
coa colaboración da Asociación
de Empresas Galegas de
Software Libre (AGASOL) na
organización de actividades
para achegar o software libre
ao tecido empresarial galego.

A través do Convenio de colaboración con AGASOL,
desenvolvéronse diversas actuacións, entre as que
destaca a elaboración de material didáctico sobre
Intelixencia Artificial orientado ás empresas
galegas:

 Varias pezas multimedia en formato 
videoanimación para empresas.

 19 infografías divididas en “tarxetas” para colgar en
RRSS, cos principais temas tratados.

Colaboración con AGASOL

5

https://www.agasol.gal/
https://mancomun.gal/ficha/material-didactico-sobre-ia-orientado-as-empresas-galegas/
https://mancomun.gal/ficha/material-didactico-sobre-ia-orientado-as-empresas-galegas/


Durante o ano 2024 incorporouse unha nova
solución ao catálogo, listmonk, ferramenta
para a creación e envío de newsletters.

Empresa

Apeiría

Seguindo a liña de centralización das
iniciativas de software libre a través de
Mancomún, este ano 2024 púxose en marcha
apeiria.mancomun.gal, o servizo orientado a
que empresas galegas poidan probar solucións
de software libre na nube.

https://apeiria.mancomun.gal/

Empresa
Incentivar as prácticas InnerSource entre as
empresas galegas

Durante este ano 2024 puxéronse en marcha dous cursos en liña sobre InnerSource:

 Fundamentos de InnerSource.

 Modelos de InnerSource para Pemes.

O obxectivo destes cursos é comezar a formación tanto de persoas que queiran adquirir
competencias neste eido, como empresas galegas que queiran apostar por este modelo.

Realizáronse dúas edicións titorizadas dos cursos en liña, durante as cales unha persoa
experta neste eido se encargou de dinamizar os foros dos cursos, ofrecer sesións de titorías
personalizadas e completar os materiais dixitais con sesións en liña.

https://formacion-cemit.xunta.gal/course/view.php?id=487
https://formacion-cemit.xunta.gal/course/view.php?id=488

Empresa
Incentivar as prácticas InnerSource entre as
empresas galegas

 Organizáronse varios webminars que cubriron os principais aspectos para a adopción de
prácticas InnerSource, destancando os aspectos clave, ferramentas, a relación coas
metodoloxías áxiles ou casos prácticos.

 Celebrouse a primeira xornada de traballo sobre InnerSource da comunidade galega,
contando coa participación da Amtega e varias empresas.

 Publicáronse na Eira de Mancomún as fontes para xerar as versións impresas dos libros
sobre InnerSource traducidos ao galego. Ademais foron repartidos exemplares impresos
entre as principais bibliotecas públicas e bibliotecas universitarias.

https://mancomun.gal/ficha/recursos-innersource/

Empresa

Difusión tecnolóxica en software libre para Pemes

Unha demanda habitual das empresas galegas é a necesidade de
coñecer alternativas de software libre que se poidan adaptar ás
súas necesidades. Para isto, desenvolvéronse distintas actuacións
para dar a coñecer solucións de software libre de interese para as
empresas, e continuouse a ofrecer o servizo de asesoramento
sobre liberación de software, alternativas libres para o seu
negocio, ou o apoio na procura de provedores galegos que oferten
servizos sobre solucións libres.

Mantívose a publicación mensual dun boletín informativo con
solucións libres empresariais que cubran necesidades básicas de
xestión do día a día das Pemes, así como ligazóns a novas ou
artigos de interese; a publicación de artigos tecnolóxicos
relacionados coa Intelixencia Artificial e sobre ferramentas
libres orientados á empresa, centrándose en dar a coñecer casos
de éxito, novidades do sector, boas prácticas no uso de solucións
libres, comparativas entre solucións alternativas...

https://mancomun.gal/es/novas/numero-81-boletin-software-libre-na-empresa-febreiro-2024/
https://mancomun.gal/repositorio/?_repo_areas=pilulas&_repo_tags=ia%2Caplicacionslibresparaempresa

Empresa

Difusión tecnolóxica en software libre para Pemes

Durante o 2024 continuouse alimentando o catálogo de
Solucións TIC do portal Mancomún engadindo novas
solucións ata acadar un total de 192 solucións.

Lembrar que cada unha das solucións neste apartado
consta dunha breve descrición da plataforma ou do
software en cuestión, entrevistas ou artigos relacionados
publicados no portal se os houbera, ligazón á páxina do
proxecto suxerido, ligazón á demo en
apeiria.mancomun.gal se existe, ademais doutras posibles
ligazóns a sitios relacionados. Tamén se inclúe unha lista
de fornecedores galegos da solución proposta obtida do
Mapa de capacidades dixitais de Galicia, punto de
referencia da oferta tecnolóxica en Galicia.

https://mancomun.gal/repositorio/?_repo_areas=solucions-tic
https://apeiria.mancomun.gal/
https://gaiastech.xunta.gal/mapa-de-capacidades-dixitais-de-galicia

Empresa

Capacitación de profesionais TIC, estudos e informes

A formación continua é unha necesidade no ámbito empresarial, imprescindible para a
mellora dos profesionais e o incremento da competitividade das empresas. Na oferta
formativa en software libre, hai que salientar a formación ofertada polo Centro de Novas
Tecnoloxías de Galicia (CNTG). Este centro trata de organizar a súa oferta formativa
sempre en consonancia coa demanda de profesionais do mercado laboral e coma sempre,
estará impregnada dunha forte presenza de solucións de software libre.

As novas edicións dos estudos do Observatorio da Sociedade da Información e
Modernización de Galicia (OSIMGA) sobre a evolución do uso do software libre nas
empresas de Galicia servirán de base para coñecer e responder o máis axeitadamente
posible as necesidades das empresas galegas, definir novas actuacións e propoñer as
medidas correctoras necesarias para incrementar a presenza do software libre no sector
empresarial.

46 
cursos

2.774 
horas

988 
persoas

https://cntg.xunta.gal/
https://cntg.xunta.gal/
https://www.osimga.gal/
https://www.osimga.gal/gl/informes
https://www.osimga.gal/gl/informes

Outro dos eixos nos que se enfocan as actuacións de fomento e difusión do
software libre dende a Amtega é a cidadanía. Neste ámbito a Amtega mantivo a
colaboración cos diversos axentes do ecosistema galego do software libre, como
as Asociacións Galegas de Usuarios de Software Libre (AGUSL), o Consorcio
Interuniversitario de Galicia (CIXUG) e os Colexios Profesionais, para a
organización de actividades de promoción de Software e Hardware Libre para
diferentes colectivos da cidadanía. Destacando tamén as actuacións que se
promoveron a través da Rede CeMIT.

Cidadanía

https://amtega.xunta.gal/
https://cemit.xunta.gal/es

Colaboración coas AGUSL

A través da colaboración coas Asociacións Galegas de Usuarios de
Software Libre apoiouse o labor social e voluntario que estas
asociacións veñen desempeñando a prol do fomento, desenvolvemento
e implantación do software libre en Galicia.

A Amtega colaborou coas AGUSL na celebración de xornadas de
divulgación, obradoiros e cursos de formación sobre software e
hardware libre dirixidos á cidadanía; na elaboración de documentación
en galego de forma que se facilite a formación sobre tecnoloxías libres
na nosa lingua; no fomento e difusión da localización de software libre
ao galego contribuíndo así á normalización da nosa lingua nas TIC; na
visibilización de Galicia nas comunidades de software e hardware libre a
través da participación e organización de conferencias de carácter
nacional ou internacional ou coa difusión de proxectos de interese
social desenvolvidos na nosa comunidade; e finalmente no fomento do
software libre en proxectos de cooperación ou solidariedade social.

Cidadanía

+ 140 
actividades

500 horas

3.550 
persoas

Colaboración coas AGUSL

Cidadanía

Organización e participación en
xornadas de referencia no sector como
os GPUL School, a xornada de usuarios
R, a xornada de Software Libre científico
e diversos obradoiros e charlas abertas.
Así como a edición dun libro infantil
sobre mapas colaborativos.

Colaboración coas AGUSL

Cidadanía

Organización e participación en eventos de
referencia no sector como a OSHWDem, esLibre,
FOSDEM, HackUDC...

Colaboración con CIXUG
Fomento do Software Libre na Universidade

Cidadanía

A través do Convenio de colaboración co
Consorcio Interuniversitario de Galicia (CIXUG)
desenvolvéronse unha serie de actuacións para
continuar a impulsar a promoción e fomento
do uso de software libre no ámbito
universitario:

 Premio ao mellor traballo universitario con licenza libre.

 Servizos para a comunidade universitaria como o proxecto
DOCOMUN, un repositorio de modelos baseados en
formatos abertos para elaboración de traballos
universitarios, obradoiros de instalación, así como a
realización dunha enquisa de coñecemento e uso de
software libre no ámbito universitario.

 Asesoramento, talleres e xornadas de divulgación e
puntos de información.

https://www.cixug.gal/
https://gitlab.com/oslcixug/docomun
https://gitlab.com/oslcixug/enquisa-uso-software-lbre
https://gitlab.com/oslcixug/enquisa-uso-software-lbre


A través dunha nova colaboración
coa Asociación de Mulleres
Investigadoras e Tecnólogas (AMIT)
organizouse unha xornada dirixida a
nenos e nenas.

 O obxectivo foi dar a coñecer
diferentes roles laborais que combinan a
ciencia e a tecnoloxía, a través de dez
mulleres relatoras que traballan en
diversos campos, como o académico,
administrativo ou empresarial.

Colaboración con AMIT

Cidadanía

https://amit-es.org/


Unha das accións máis positivas á hora de incentivar a
participación das mulleres no ámbito das STEM, e en particular da
tecnoloxía, é a de poñer en valor o papel de moitas mulleres que
traballan nestes eidos, é dicir, crear referentes. Entre as accións
realizadas neste 2024 destacamos:

 A publicación de infografías de mulleres referentes (de
actualidade), no portal Mancomún.

 A realización dunha mesa redonda polo día Internacional das
mulleres, con varias das invitadas que pasaron polos Faladoiros
de Mancomún en diferentes edicións.

 A apertura de liñas de colaboración con diferentes colectivos
para realizar actividades conxuntas, como FADEMUR (Federación
de Asociacións de Mulleres Rurais).

Poñer en valor o papel da muller na tecnoloxía

Cidadanía



Coñecer experiencias de xente próxima axuda a
perder o medo e atreverse a probar certas cousas.
Por iso durante o ano 2024 realizáronse entrevistas
a xente do común, que fai uso habitual do software
libre, sobre o seu día a día con estas tecnoloxías e a
súa experiencia.

Entrevistas a persoas da comunidade sobre a súa
experiencia no día a día empregando software libre

Cidadanía



A accesibilidade no software é vital para garantir a
universalidade do mesmo e na loita contra a fenda dixital. A
través do diálogo con diversos colectivos que traballan no eido da
diversidade funcional, realizáronse diversas accións para
fomentar a creación de software máis accesíbel.

 Elaborouse a primeira guía sobre accesibilidade no software,
cun enfoque baseado sobre todo na importancia de tela en
conta, á hora de desenvolver software e contidos dixitais. Con
prácticas e ferramentas útiles, pero sobre todo co foco de
incentivar a súa incorporación.

O W3C define a accesibilidade como:

"O aceso de todas as persoas á Web, independentemente do tipo de hardware, software, infraestrutura de 
rede, idioma, cultura, localización xeográfica e capacidades das persoas usuarias." 

Fomento do software accesíbel

Cidadanía

O software libre é a ferramenta perfecta que encaixa ao 100% con esta definición.

https://www.w3.org/


A rede de aulas CeMIT repartidas por toda Galicia é un dos piares
fundamentais para achegar a tecnoloxía e a capacitación dixital á
cidadanía, incluíndo formación en tecnoloxías disruptivas
aproveitando o novo equipamento incorporado as aulas en 2023.

Dende a Oficina de Software Libre continuouse a prestar apoio á rede
CeMIT para aumentar os recursos formativos en software libre.

Rede CEMIT

Cidadanía

+ 650 
cursos

12.850 
horas

6.000 
persoas

https://cemit.xunta.gal/es

No eido da administración pública, as principais liñas de actuación consistiron en
manter a aposta pola reutilización de software libre para o desenvolvemento de
novos servizos, mediante o asesoramento e a difusión entre os responsables TIC
de casos de éxito doutras administracións públicas; a difusión dos casos de éxito
propios fóra da nosa comunidade; así como o fomento da publicación e liberación
de novas solucións de software desenvolvidas pola Xunta de Galicia.

Administración



Cumpriuse o obxectivo da publicación con licenza libre de polo menos un novo proxecto
desenvolvido pola Xunta de Galicia, seleccionado en base á súa potencial reutilizabilidade.

Durante o ano 2024 púxose en marcha o novo Repositorio de Software Libre da Xunta de
Galicia, denominado A Eira de Mancomún e baseada no software libre GitLab. Co obxectivo
de modernizar este servizo e facilitar as posibles contribucións aos proxectos liberados.

A Oficina de Software Libre da Amtega mantivo o servizo de apoio
aos responsables de proxectos para a liberación de calquera
recurso, sexan contidos ou software. Encargándose de realizar a
análise do código dos desenvolvementos co obxectivo de verificar
que estean libres de fragmentos e dependencias con software non
libre, e polo tanto certificar que é posible a súa liberación, así como
indicar as condicións en que se pode proceder á mesma.

Publicación de Software Libre

Administración

https://eira.mancomun.gal/


Fomento da reutilización

A Oficina de Software Libre da Amtega continuou
realizando unha difusión periódica de solucións e de casos
de éxito de implantación de Software Libre noutras
administracións públicas a través do boletín en materia
de reutilización destinado aos responsables TIC da Xunta
de Galicia, e dispoñible para calquera outra administración
pública e para a cidadanía en xeral a través do portal
mancomun.gal.

Durante o ano 2024 presentouse un formato
renovado deste boletín.

Administración

https://mancomun.gal/novas/numero-114-boletin-de-software-libre-na-administracion-xaneiro-2024/
https://mancomun.gal/novas/numero-114-boletin-de-software-libre-na-administracion-xaneiro-2024/
https://mancomun.gal/


Mantívose o servizo de asesoramento en materia de Software
Libre e reutilización aos diferentes departamentos da Xunta de
Galicia, para atender as consultas para a identificación de
alternativas en software libre que cubran unha necesidade
concreta, elaborar análises de cláusulas de licenciamento ou
propiedade intelectual a incluír nas contratacións TIC, realizar
informes sobre a madurez dunha solución libre preidentificada ou
identificar posibles melloras no soporte de estándares nos
servizos de administración electrónica entre outras.

Asesoramento sobre ferramentas libres e
estándares abertos

Administración

Ademais, a Oficina de Software Libre mantivo unha vixilancia
proactiva para garantir que as ferramentas de e-Administración
para a comunicación coa cidadanía e as empresas cumpren co
principio de non discriminación por escolla tecnolóxica.



Este ano arrincou un novo servizo, xestionado dende a Oficina de
Software Libre, orientado á difusión de boas prácticas sobre
publicación de contidos e software con licenzas libres.

A través do envío dun newsletter por correo electrónico á todas as
contas corporativas tratará de incentivarse o emprego de licenzas libres
para a publicación de contidos e software por parte da administración.

Newsletter sobre licenzas de software libre

Administración

Formación en Software Libre para o
empregado público

Administración

A formación e capacitación dos empregados públicos en materia de software e cultura libres
é crucial para o éxito do fomento do uso e implantación de software libre na administración
pública.

O Plan Formativo Ofimático de Galicia, en colaboración coa Escola Galega de Administración
Pública (EGAP), contempla a programación de accións formativas no ámbito de
competencias dixitais ComDix.

Por outra parte, o Plan anual de formación do profesorado
dependente da Consellería de Cultura, Educación, Formación

Profesional e Universidades, conta con multitude de accións
formativas e de acompañamento á implantación e

desenvolvemento de Edixgal nos centros educativos,
como por exemplo cursos básicos do contorno e
equipamento ABALAR, entre outros.

90 
cursos

2.100 
horas

4.300 
persoas

https://egap.xunta.gal/
https://www.edu.xunta.gal/portal/es/node/40328

O portal mancomun.gal mantívose como o portal público de referencia na
difusión de software libre en Galicia. Nel, a Oficina de Software Libre da Amtega
recolleu as novas e a actualidade do ecosistema galego, ademais de servir de canle
a través da que se deu conta das actuacións promovidas pola Amtega para o
fomento do software libre na comunidade.

A través do portal reforzáronse outras actuacións que se veñen levando a cabo
para a difusión do software libre entre a cidadanía, incorporando novos medios de
difusión e potenciando a elaboración de material audiovisual, que complemente as
outras liñas de actuación, como entrevistas, videotitoriais, pílulas informativas ou
reportaxes sobre eventos.

Mancomún

https://mancomun.gal/


A través do portal Mancomún reforzouse a
difusión de información de actualidade do
Software Libre en Galicia, coa publicación de
250 novas ao longo do ano.

Difusión de software libre

Mancomún

O Podcast de Mancomún, que tan boa acollida tivo
dende o seu lanzamento, seguíu presente coa
realización de programas periódicos, tocando temas
diversos do software libre e facendo series especiais
de programas dedicados a tecnoloxías e temáticas
concretas.

Podcast

Mancomún

Subscrición aos canles do podcast

17 programas
+ 14.000 

reproducións

https://mancomun.gal/podcast/
https://archive.org/details/Mancomun_Podcast
https://open.spotify.com/show/1ns8Bxwar794vbG8Q7ncce?si=36e9c5c73ef44234&nd=1
https://www.ivoox.com/podcast-mancomun-podcast_sq_f1700183_1.html
http://feeds.feedburner.com/MancomunPodcast


Queres engadir un evento á axenda?
Se vas a organizar un evento relacionado con 
software ou hardware libre en Galicia podes 
enviarnos información sobre o mesmo para que o 
incluamos na axenda e lle demos difusión.

Axenda

Mancomún

A Axenda de Mancomún presentouse 
como un novo espazo no que recoller 
sobre un calendario as actividades, 
encontros, ou efemérides máis 
destacadas da actualidade do 
software e hardware libre en Galicia.

Galicia conta cunha comunidade sólida de asociacións,
grupos informais e entidades comprometidas coa
promoción do software, hardware e cultura libres. Desde
Mancomún queremos axudar a súa visibilidade
potenciando a difusión de todas as actividades que
realizan, desde a organización de eventos e charlas ata a
participación activa en proxectos de software e
hardware libre.

Contacto

92 eventos

https://mancomun.gal/axenda/
https://mancomun.gal/contacto/


Todos os interesados en manterse ao día sobre
as últimas novidades e recursos no ámbito do
software libre e da cultura libre, poden recibir
información directamente no seu correo.

No pé do portal de Mancomún atoparedes o
botón para subscribirse ao noso boletín sobre
software libre.

Boletín de Software Libre

Mancomún

32



Síguenos nas redes sociais

Redes e servizos

Mancomún

A Amtega pon a disposición de toda a cidadanía outros servizos en materia de Software Libre como son
o Repositorio Documental de Software Libre e o Repositorio de Software Libre da Xunta de Galicia, A
Eira de Mancomún.

Así, a cidadanía pode solicitar a publicación de calquera material formativo ou divulgativo sobre
software libre con formato aberto, licenza libre e en lingua galega no Repositorio Documental, que
durante o 2024 foi ampliado e xa conta con 350 entradas. A Eira de Mancomún é un servizo ofrecido
para que poida ser empregado como ferramenta de desenvolvemento de proxectos de software con
licenza libre, que será empregado pola propia administración para a liberación dos seus propios
proxectos. Durante o 2024 traballouse na migración de proxectos ao novo servizo.

Neste ano consolidáronse as novas canles de
redes sociais para Mancomún (Twitter,
mastodon e Youtube), con novos tipos de
contidos para diversificar aínda máis a oferta
de difusión, chegando a novos públicos.

https://mancomun.gal/repositorio/
https://eira.mancomun.gal/
https://eira.mancomun.gal/
https://www.youtube.com/@Mancomun_gal
https://twitter.com/Mancomun_gal
https://mastodon.social/@Mancomun_gal


Balance 
Plan de 
Acción
Software 
Libre 
2024


	Balance�Plan de Acción�Software Libre �2024
	Número de diapositiva 2
	O Balance
	Empresa
	Número de diapositiva 5
	Número de diapositiva 6
	Número de diapositiva 7
	Número de diapositiva 8
	Número de diapositiva 9
	Número de diapositiva 10
	Número de diapositiva 11
	Cidadanía
	Cidadanía
	Cidadanía
	Cidadanía
	Cidadanía
	Cidadanía
	Cidadanía
	Cidadanía
	Cidadanía
	Cidadanía
	Administración
	Número de diapositiva 23
	Número de diapositiva 24
	Número de diapositiva 25
	Número de diapositiva 26
	Número de diapositiva 27
	Mancomún
	Mancomún
	Mancomún
	Mancomún
	Mancomún
	Mancomún
	Número de diapositiva 34

